Aralar-Nafarroa Bai parlamentu-taldeari atxikitako foru parlamentari Asun Fernández de Garaialde andreak idatziz erantzuteko galdera egin du  amiantoaren eraginpean lan egin duten pertsonen osasunaren zaintzari buruz (8-14/PES-00124). Hona hemen Osasuneko kontseilariaren erantzuna:
Nafarroako Gobernuak nola bermatzen du amiantoaren eraginpean egondako langile erretirodunen nahiz jardunean egonik amiantoaren eraginpean daudenen osasuna zaintzea O-NOZen bidez?
Zertan da Gizarte Segurantzako Institutu Nazionalaren eta Nafarroako Foru Komunitatearen arteko lankidetza hitzarmena, lanean amiantoa erabiltzetik heldu diren patologiek ukitutako langileei dagokienez baterako jarduketak egiteari buruzkoa?
1. Nafarroako Osasun Publikoaren eta Lan Osasunaren Institutuko Laneko Epidemiologia, Ikerketa eta Osasun Ebaluaziorako Atala da Nafarroan amiantoaren eraginpean dauden eta egon diren langileen erregistroaz arduratzen dena. Atal horretatik koordinatzen dira amiantoaren eraginpean dauden edo egon diren langile guztien zaintza-jarduketak, eta jarduketa horiei jarraipena ematen zaie. Gaur egun, erregistro horrek amiantoaren eraginpean dauden edo egin diren 2.609 langileren datuak dauzka. Amiantoaren erabilera 2002an debekatu zen, zeren eta konprobatu baitzen lotuta dagoela zenbait tumore eta arnasketa aparatuko beste patologia batzuekin.
Urtero, atal horrek informazioa eskatzen du beren lan-bizitzan amiantoaren eraginpean egon diren eta oraindik ere kasuko enpresan lanean jarraitzen duten langileen osasun-jarraipenari buruz. 

Horretarako, eskari bat igortzen zaie Ataleko prebentzio zerbitzuen direktorioan ageri diren kanpoko zein barruko prebentzio zerbitzu guztiei, behar den dokumentazioa eskatzeko, 396/2006 Errege Dekretua betetze aldera. Izan ere, errege dekretu horrek, 16. eta 18. artikuluetan, osasunaren zaintzari eta fitxak osasun agintariei igortzeari dagokionez, honakoa esaten du: "Atal horretara bidaliko da amiantoaren eraginpean dauden langile guztien osasun zaintzaren fitxa –296/2006 Errege Dekretuko V. eranskina–, aurreko urtean egindako osasun-azterketei dagokiena. 

Azken eskaria aurtengo otsailaren 25ean bidali zen. Bertan, 2013ko datuak eskatzen ziren.
Bestalde, O-NOZi urtero jakinarazten zaio bai amiantoaren eraginpean egon ziren enpresari zerbitzua emateari uzten dioten langileen zerrenda, bai erretiroa hartzen dutenen zerrenda, zeren eta kasu horien jarraipena osasun zerbitzu publikoei baitagokie.
2.- Gizarte Segurantzako Institutu Nazionalaren eta Nafarroako Foru Komunitateko Osasun Departamentuaren arteko lankidetza hitzarmena –lanean amiantoa erabiltzetik heldu diren patologiek ukitutako langileei dagokienez baterako jarduketak egiteari buruzkoa– 2013ko azaroan sinatu zen. Gero, martxoaren 10ean, lantaldea eratu zen, hitzarmen horrek gomendatzen duen bezala. Lantaldea Nafarroako Foru Komunitateko Osasun Departamentuko adituek eta Gizarte Segurantzaren Institutu Nazionaleko adituek osatzen dute, kide kopuru berarekin, eta haren bitartez Nafarroako Foru Komunitatean bizi diren eta amiantoaren eraginpean dauden langileen jarraipen-jarduketak koordinatzen dira eta horri buruzko informazioa trukatzen da.  Bileran, amiantoarekin lotutako patologia baten lehenengo bi kasuak aztertu ziren. Lantaldea maiztasun jakin batez bilduko da behar diren kasuak baloratzeko.
Azken 10 urteotan, zenbat langileri egin zaio erretiroa hartu osteko osasun-zaintza? Eta lehenago amiantoaren eraginpean egon eta orain jardunean dagoen zenbati?
1999tik Lan Osasunetik 1.747 kasu deribatu dira Nafarroako Ospitaleguneko Neumologia Zerbitzura. 

Deribatutako guztiei lehenengo azterketa bat egin zaie, eta patologiaren bat agertu den kasuetan Nafarroako Ospitaleguneko Neumologia Zerbitzuan beste hitzordu bat eman zaie eta jarraipena eman zaie.
Neumologia Zerbitzuak baloratu dituen amiantoaren eraginpeko gaixoen jarraipena, alteraziorik aurkitu ez denean, oinarrizko osasun laguntzan eginen da. Horri begira, lanean gari gara oinarrizko osasun laguntzaren, Nafarroako Ospitalegunearen eta Nafarroako Osasun Publikoaren eta Lan Osasunaren Institutuaren arteko jarraipen protokolo bat egiteko.
Joan den azaroan, amiantoaren eraginpeko langileen zaintzarako protokolo berri bat aztertu zen, Osasun, Gizarte Zerbitzu eta Berdintasun Ministerioak argitaratua. Osasunaren Lurralde arteko Kontseiluko Osasun Publikoarako Batzordeak onetsi zuen protokolo hori, eta bertan ebidentzia zientifikoaren arabera jarraitu beharrekoak azaltzen dira.
NOPLOIk O-NOZi lanaren ondorengo azterketarako deribatutako langileen kopurua. 1999-2012. urteak

Ukitutako zenbat pertsonari onartu zaio lanbide-gaixotasun gisa?
42 dira Nafarroan 2007-2014 aldian (2014ko maiatzera arte) erregistratu diren eta amiantoaren eraginpean egotearekin lotuta dauden laneko gaixotasunen kasuak. 2007an erabiltzen hasi zen CEPROSSen (Gizarte Segurantzari Laneko Gaixotasunak Komunikatzea) bidez ezagutzen den datua da hori.
	
	
	
	
	
	
	
	
	
	
	
	

	LANEKO GAIXOTASUN MULTZOA
	SEXUA
	
	2007
	2008
	2009
	2010
	2011
	2012
	2013
	2014

	4C01
	Asbestosia.
	Gizonezkoak
	
	1
	 
	3
	3
	4
	3
	11
	 

	4C02
	Pleurako eta perikardioko afekzio fibrosi-eragileak, arnasketaren edo bihotzaren murrizketaren bidez gauzatzen direnak, amiantoaren eraginez.
	Gizonezkoak
	
	 
	1
	 
	1
	4
	4
	1
	1

	6A01
	Bronkioaren eta birikaren neoplasia gaiztoa
	Gizonezkoak
	
	 
	2
	 
	 
	 
	 
	 
	 

	6A03
	Pleurako mesotelioma.
	Gizonezkoak
	
	1
	 
	 
	 
	 
	1
	 
	 

	6A04
	Peritoneoko mesotelioma.
	Gizonezkoak
	
	 
	 
	1
	 
	 
	 
	 
	 

	 
	GUZTIRA
	 
	
	2
	3
	4
	4
	8
	8
	12
	1


Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.
Iruñean 2014ko ekainaren 25ean
Osasuneko kontseilaria: Marta Vera Janín

